
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑐᖅᑯᖅᓯᒪᕝᕕᐊᑕ ᓈᓴᐅᑖ:25YN079 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᐃᓄᖕᓄᑦ ᐊᑎᓕᐅᖅᑕᐅᕝᕕᒃ:www.nirb.ca/project/126250 

NPC ᑐᖅᑯᖅᓯᒪᕝᕕᐅᑉ ᓈᓴᐅᑖ:150958 

ᑏᓯᒻᒥᕆ 9, 2025 

 

Jennifer Galloway 

Geological Survey of Canada (GSC), 

Calgary, AB 

T2L 2A7, Canada 

 

ᓇᒃᓯᐅᔾᔭᑦ ᐃᕐᖐᓐᓈᖅᑕᐅᒃᑯᑦ: Jennifer.Galloway@nrcan-rncan.gc.ca  

 

 

ᐱᔾᔪᑎᓕᒃ: ᖃᐅᔨᒃᑲᐃᔾᔪᑎ ᖃᐅᔨᓴᖅᑕᐅᓂᒃᓴᒧᑦ ᐊᒻᒪ ᐅᖃᐅᓯᒃᓴᓄᑦ ᑐᒃᓯᕋᕐᓂᖅ 

 

ᐊᐃᖓᐃ: Jennifer Galloway 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) ᑐᓂᔭᐅᓚᐅᖅᑐᑦ ᑕᑯᔭᐅᖁᔨᓂᕐᒥᑦ Geological Survey of 

Canada’s “Why is mercury rising in some northern lakes?” ᐱᓕᕆᐊᕐᒧᑦ ᑐᑦᓯᕋᐅᑎᒥᑦ: 

• 14th November 2025, ᓄᓇᕗᒻᒥ ᐸᕐᓇᐃᔩᑦ ᑲᑎᒪᔨᖏᑦ ᓇᓗᓇᐃᓚᐅᖅᑐᑦ , ᐊᒻᒪᓗ 

• On 24th November 2025, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᓚᐅᖅᑐᑦ ᑕᒪᒃᑭᖅᑐᒥᒃ 

ᑐᒃᓯᕋᐅᑎᒥᒃ ᑐᓂᔭᐅᓪᓗᓂᓗ ᑎᑎᖅᑲᖓᑕ ᓈᓴᐅᑖᓂᒃ25YN079− ᓇᓗᓇᐃᕐᓗᒍ ᑖᓐᓇ ᑎᑎᖅᑲᖅ 

ᓯᕗᓂᑦᑎᓐᓂ ᐊᒃᑐᐊᓂᓕᖕᓄᑦ ᑎᑎᖅᑲᓄᑦ. 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᕿᒥᕐᕈᓯᒋᐊᓚᐅᖅᐳᑦ ᐱᓕᕆᐊᕐᒧᑦ ᑐᒃᓯᕋᐅᑎᒥᒃ ᒪᓕᒃᖢᒍ ᓄᓇᕗᒻᒥ ᐊᖏᕈᑎ ᐊᒻᒪ 

ᓄᓇᕗᒻᒥ ᐸᕐᓇᐃᔨᑦ ᐊᒻᒪ ᐱᓕᕆᐊᕐᒧᑦ ᖃᐅᔨᓴᕈᑎᓄᑦ ᐱᖁᔭᖅ1 ᐊᒻᒪ ᑖᔅᓱᒪ ᑎᑎᖅᑲᐅᑉ ᑕᕐᕋᖓᒍᑦ, 

ᑐᙵᓱᒃᑎᑦᑎᕗᑦ ᐱᓕᕆᖃᑕᐅᔪᒪᔪᓂᒃ ᐊᒻᒪ ᓄᓇᓕᖕᓂ ᒐᕙᒪᐅᔪᓂᒃ ᐊᒃᑐᖅᑕᐅᑐᐃᓐᓇᕆᐊᓕᖕᓂᒃ 

ᑐᒃᓯᕋᐅᑎᒧᑦ ᐅᖃᐅᓯᖃᕐᓗᑎᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ. 

 

ᐱᓕᕆᐊᒃᓴᖅ ᖃᓄᖅ ᐊᖏᑎᒋᓂᖓ 

ᐃᓂᒋᓂᐊᖅᑕᖓ ᑭᕙᓪᓕᕐᒥ, ᓯᑕᒪᑦ ᑕᓰᑦ (ᑕᐃᐋᓇ ᑕᓯᖅ, ᐃᑎᕐᒃᓚᒃ ᑕᓯᖅ, ᐃᖃᓗᒑᕐᔪᒃ, ᐊᒻᒪ ᐲᑕ 

ᑕᓯᖅ) ᑲᖏᖅᖠᓂᐅᑉ ᖃᓂᒋᔮᓂ. 

ᑎᑭᑕᐅᓇᓱᐊᖅᑐᖅ ᐱᓇᔪᒃᓯᒪᔪᖅ ᖃᐅᔨᓴᕈᒪᕗᖅ ᖃᓄᐃᒻᒪᑦ ᐊᕿᕐᕉᔭᖃᕐᓂᖏᑦ ᐅᓄᖅᓯᕙᓪᓕᐊᖕᒪᖔᑕ ᐃᓚᖏᓐᓂ 

ᐅᑭᐅᖅᑕᖅᑐᒥ ᑕᓯᕐᓂ ᓱᕐᕌᓗᐊᙱᖦᖢᑎᒃ ᐊᓯᖏᓐᓂ. ᑐᕌᒐᕆᔭᐅᓪᓗᐊᑕᖅᑐᖅ ᖃᐅᔨᓴᕐᓂᕐᒥ 

 

1 ᑎᑎᕋᖅᓯᒪᓂᓕᒃ 12, ᐊᒡᒍᖅᓯᒪᓂᓕᒃ 12.4.1 ᐊᒻᒪ 12.4.4 ᐊᖏᖃᑎᒌᒍᑎᒥ ᐃᓄᖕᓄᑦ ᓄᓇᕗᒻᒥ ᐊᒻᒪ ᑯᐃᓐ ᑲᓇᑕᒥ ᐱᔪᓐᓇᐅᑎᖓᓂ 

(ᓄᓇᕗᒻᒥ ᐊᖏᕈᑎ) ᐊᒻᒪ s. 87 ᓄᓇᕗᒻᒥ ᐸᕐᓇᐃᔨᑦ ᐊᒻᒪ ᐱᓕᕆᐊᒧᑦ ᖃᐅᔨᓴᕐᓂᕐᒧᑦ ᐱᖁᔭᖅ, S.C. 2013, c. 14, s. 2 (NuPPA) 

http://www.nirb.ca/project/1262509

ᑐᑭᓯᔪᒪᓪᓗᑎᒃ ᖃᓄᖅ ᐊᕿᕐᕉᔭᖅ ᑲᑎᑉᐸᓪᓕᐊᓯᒪᖕᒪᖔᑦ ᑕᓯᕐᓂ ᑭᓂᖅᑐᓂᒃ 

ᐊᑯᓂᐅᔪᒃᑯᑦ ᐊᒻᒪ ᖃᓄᖅ ᐱᔾᔪᑕᐅᔪᑦ ᓲᕐᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ, ᐃᒪᐅᑉ 

ᖃᓄᐃᓕᖓᓂᖓ, ᐊᒻᒪ ᐃᓄᐃᑦ ᐱᓕᕆᐊᖏᑦ ᐊᒃᑐᐃᔾᔪᑕᐅᔪᓐᓇᕐᒪᖔᑕ ᑖᒃᑯᓄᖓ 

ᖃᓄᐃᓕᕙᓪᓕᐊᓂᐅᔪᓄᑦ. ᖃᐅᔨᔭᐅᔪᑦ ᐃᑲᔪᖅᑐᐃᓂᐊᖅᐳᑦ ᐱᐅᓂᖅᓴᒥᒃ ᓄᓇᒥᒃ 

ᐊᑐᕐᓂᕐᒧᑦ ᐱᕙᒌᔭᕐᓂᕐᒥᒃ ᐃᑲᔪᕐᓗᑎᒡᓗ ᒥᒃᖠᒋᐊᖅᑎᑦᑎᓗᑎᒃ 

ᖁᐊᖅᓵᕐᓇᑐᐃᓐᓇᕆᐊᓕᖕᓂᒃ ᓄᓇᓕᖕᓂ ᖃᓄᐃᙱᑦᑎᐊᕈᓐᓇᕐᓂᕐᒧᑦ ᐊᕙᑎᒧᓪᓗ. 

ᖃᖓᒃᑰᕋᔭᕐᓂᖏᑦ ᐊᐅᒍᔅᑎ 1−ᒥᑦ ᐊᐅᒍᔅᑦ 30, 2026−ᒧᑦ (ᕿᓚᒥᑯᓗᒃ, ᐊᕐᕌᒍ ᐃᓚᐃᓐᓇᖓᑕ ᐃᓗᐊᓂ 

ᓯᓚᒥ ᐱᓕᕆᖃᑦᑕᕐᓂᐊᖅᑐᑦ ᐅᓪᓗᓄᑦ 7-10−ᓄᑦ) 

 

ᒪᓕᒃᖢᒍ ᐱᓕᕆᐊᖑᔪᒃᓴᒧᑦ ᑐᒃᓯᕋᐅᑦ, ᐱᓕᕆᐊᒃᓴᐅᑉ ᐊᖏᓂᖓ ᐃᓚᖃᖅᑐᖅ ᐅᑯᓂᖓ 

ᐱᓕᕆᐊᖑᔭᕆᐊᓕᖕᓂᒃ, ᐱᓕᕆᐊᒃᓴᓂᒃ ᐅᕝᕙᓘᓐᓃᑦ ᐱᓕᕆᐊᒃᓴᓂᒃ: 

ᐃᖏᕐᕋᔪᓕᕆᔨᒃᑯᑦ  

▪ ᓂᕈᐊᖅᑕᐅᓯᒪᔪᓄᑦ ᑕᓯᕐᓄᑦ ᐊᐅᓪᓚᖃᑦᑕᕐᓗᑎᑦ ᖁᓕᒥᒎᓕᒃᑯᑦ ᐳᑦᑕᖅᑯᑎᖃᖅᑐᓂᒃ.  

▪ ᓄᓇᒃᑯᑦ ᐊᖅᑯᑎᖃᔾᔮᙱᑦᑐᑦ, ᑎᓴᒪᓕᒃᑯᑦ, ᖃᒧᑕᐅᔭᒃᑯᓪᓘᓐᓃᑦ ᑐᒃᓯᕋᖅᑐᖃᔾᔮᙱᑦᑐᖅ.  

 

ᓯᓚᒥ ᐱᓕᕆᖃᑎᖏᑦ ᐊᑯᓂᐅᓂᖓᓗ  

▪ ᖃᔅᓰᓐᓇᑯᓗᐃᑦ ᓯᓚᒥ ᐱᓕᕆᖃᑎᒌᑦ ᐊᐅᓚᓂᖃᖅᑐᑦ ᐅᓪᓗᓄᑦ 7-10-ᓄᑦ.  

▪ᐃᖅᑲᓇᐃᔭᖅᑎᑦᑎᓗᑎᒃ ᐊᑕᐅᓯᕐᒥᒃ ᒪᕐᕉᖕᓂᒡᓘᓐᓃᑦ ᓄᓇᓕᖕᓂ ᐆᒪᔪᓂᒃ ᓇᐅᑦᑎᖅᓱᖅᑎᓂᒃ ᐊᒻᒪ 

ᓄᓇᓕᖕᓂ ᑐᓵᔨᒥᒃ.  

 

ᑕᖕᒫᖅᓯᒪᕝᕕᒃ  

▪ ᓯᓂᒃᑕᖅᑐᖃᖃᑦᑕᔾᔮᙱᑦᑐᖅ ᓯᓂᒃᑕᕐᕕᖕᒥ ᓯᑯᒥᓪᓘᓐᓃᑦ. ᐱᓕᕆᔪᖃᖃᑦᑕᕐᓂᐊᖅᐳᖅ 

ᐅᓪᓗᐃᓐᓇᖅ ᑲᖏᖅᖠᓂᕐᒥᙶᕐᓗᑎᒃ. 

 

ᖃᓄᐃᓕᐅᕈᑎᑦ ᓄᐊᑦᑎᓗᑎᒃ  

▪ ᑕᓯᐅᑉ ᐃᖅᑲᖓᓂ ᑭᓂᖅᑐᓂᒃ ᖃᐅᔨᓴᒐᒃᓴᓂᒃ ᐊᑐᕐᓗᑎᒃ:  

1. ᐅᖁᒪᐃᓐᓂᖓᓄᑦ ᐃᑰᑕᖅᑎ (5–10 cm ᐊᖏᓂᓕᒃ, 0.5–1 m ᐃᑎᖅᓯᒪᓂᖓ)  

2. ᖁᐊᖅᑎᑦᑎᔾᔪᑎ (ᐱᔭᕆᐊᖃᖅᐸᑦ), ᖁᐊᖅᑎᑦᑎᓗᓂ ~3 cm ᓄᓇᐅᑉ ᖄᖓᓂ ᑭᓂᖅᑐᒥᑦ)  

▪ ᖃᐅᔨᓴᒃᑲᓐᓂᒐᒃᓴᑦ ᐃᓂᒥᑦ (ᐃᑰᑕᕐᕖᑦ) ᖃᐅᔨᓴᕐᕕᖕᒥᓪᓘᓐᓃᑦ (ᖁᐊᖅᑎᑉᐸᒡᓗᒋᑦ ᐃᑰᑕᑦ)  

▪ ᐃᑰᑕᖅᑐᖃᙱᓪᓗᓂ ᓄᓇᒧᑦ ᐅᔭᖅᑲᒧᓪᓘᓐᓃᑦ, ᐸᒡᕕᓴᒃᑕᐅᙱᖦᖢᓂᓗ ᑕᓯᐅᑉ ᖄᖓᒍᑦ. 

ᖃᐅᔨᓴᕐᕕᖕᒥ  

▪ ᖃᐅᔨᓴᕐᓃᑦ ᐱᓕᕆᐊᖑᓂᐊᖅᐳᑦ ᖃᓪᓗᓈᑦ ᓄᓇᖓᓐᓂ ᑲᓇᑕᒥ, ᑭᓯᐊᓂᓗᑦᑕᐅᖅ ᑕᒪᕐᒥᑦᑎᐊᖅ 

ᐃᓂᒋᔭᐅᔪᒥ ᖃᐅᔨᓴᖅᓯᓃᑦ ᐱᓕᕆᐊᖑᕙᒃᐳᑦ ᑕᒪᕐᒥᑦᑎᐊᖅ ᓄᓇᕗᒻᒥ.  

 

ᐊᒃᑕᑯᓂᒃ ᐊᐅᓚᑦᑎᓂᖅ  

▪ ᖃᐅᔨᓴᒐᒃᓴᐅᓚᐅᑲᒃᑐᓕᒫᑦ (ᓲᕐᓗ ᐊᒡᒑᑦ, ᓄᓇᒥ ᐊᑐᖅᑕᐅᓲᑦ) ᑲᖏᖅᖠᓂᕐᒧᑦ 

ᐅᑎᖅᑎᑕᐅᖃᑦᑕᕐᓂᐊᖅᐳᑦ ᐃᒋᑕᐅᑦᑎᐊᕐᓂᐊᕐᒪᑕ. 

ᐃᓚᓕᐅᔾᔨᓂᖅ ᐅᕝᕙᓘᓐᓃᑦ ᑭᑭᑕᐅᔪᑦ ᑎᑎᕋᖅᓯᒪᔪᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓇᓗᓇᐃᖅᓯᓯᒪᓕᖅᑐᑦ ᐱᓕᕆᐊᖑᒃᑲᓐᓂᙱᑦᑐᑦ ᐅᕝᕙᓘᓐᓃᑦ 

ᐱᓕᕆᐊᒃᓴᑦ ᐊᒃᑐᐊᓂᓖᑦ ᐱᓕᕆᐊᕐᒧᑦ ᑐᒃᓯᕋᐅᑎᒧᑦ. ᑕᐃᒪᐃᓐᓂᖓᓄᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᖃᐅᔨᓴᕐᓂᐊᖅᐳᑦ ᐱᓕᕆᐊᒥᒃ ᑐᙵᕕᒋᓗᒋᑦ ᐱᔭᕆᑐᓂᖏᑦ ᖁᓛᓂ ᓇᓗᓇᐃᖅᓯᒪᔪᑦ ᒪᓕᒡᓗᒋᑦ.  

 

ᐅᖃᐅᓯᒃᓴᖃᖁᔨᓂᖅ 

ᑎᑎᖅᑲᑦ ᐱᔭᐅᔪᑦ ᓇᓗᓇᐃᖅᓯᔪᓪᓗ ᑐᒃᓯᕋᐅᑎᒥᒃ ᐱᔭᐅᔪᓐᓇᕐᓂᖏᓐᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ 

ᖃᕆᓴᐅᔭᒃᑯᑦ ᐃᓄᖕᓄᑦ ᐊᑎᓕᐅᖅᑕᐅᕝᕕᖓᓂ www.nirb.ca/project/126250 ᐅᑯᓂᖓᓗ: 

 

 

▪ NPC Conformity Determination letter, 

▪ NPC Project Application 

▪ NIRB’s Online Application 

▪ Technical summary, and 

▪ Project Description.  

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᑭᓯᒋᐊᒃᑲᓐᓂᕈᒪᑐᐃᓐᓇᕆᐊᓖᑦ ᖃᖓᑐᐃᓐᓇᖅ ᐱᓕᕆᐊᖑᑎᓪᓗᒍ.  

 

ᑖᔅᓱᒪ ᑎᑎᖅᑲᐅᑉ ᐊᔾᔨᖓᒍᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᙵᓱᒃᑎᑦᑎᕗᑦ ᐱᓕᕆᖃᑕᐅᔪᒪᔪᓂᒃ ᐊᒻᒪ 

ᕼᐋᒻᒪᓚᒃᑯᓐᓂ ᐊᒃᑐᖅᑕᐅᑐᐃᓐᓇᕆᐊᓕᖕᓂᒃ ᐱᓕᕆᐊᕐᒧᑦ ᑐᒃᓯᕋᐅᑕᐅᔪᒧᑦ ᐅᖃᐅᓯᒃᓴᖃᕐᕕᐅᓗᑎᒃ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᒪᐃᓕᐅᕐᓗᑎᒃ ᑏᓯᒻᒥᕆ 19,2025. 

 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᓕᕆᖃᑕᐅᔪᓂᒃ ᐅᖃᐅᓯᒃᓴᖏᓐᓂᒃ ᑐᓴᖅᑎᑦᑎᖁᔨᕗᑦ: 

▪ ᐱᓕᕆᐊᒧᑦ ᑐᒃᓯᕋᐅᑦ ᐊᑐᕐᔪᐊᑐᐃᓐᓇᕆᐊᖃᕐᒪᖔᑦ ᐃᓄᖕᓄᑦ ᐃᓱᒫᓘᑕᐅᓗᓂ; ᐄᖑᒍᓂᓗ, 

ᖃᓄᐃᒻᒪᑦ; 

▪ ᐱᓕᕆᐊᒧᑦ ᑐᒃᓯᕋᐅᑦ ᐅᔾᔨᕐᓇᖅᑐᒥᒃ ᐱᐅᙱᑦᑐᓂᒃ ᓴᖅᑭᑦᑎᑐᐃᓐᓇᕆᐊᖃᕐᒪᖔᑦ eco-

ᐊᐅᓚᑦᑎᔾᔪᑎᓂᒃ ᐅᕝᕙᓘᓐᓃᑦ ᐃᓅᖃᑎᒌᓄᑦ ᒪᑭᑕᓇᓱᐊᕐᓂᕐᒧᑦ ᐊᒃᑐᐃᔾᔪᑕᐅᔪᓂᒃ; ᐄᖑᒍᓂᓗ, 

ᖃᓄᐃᒻᒪᑦ; 

▪ ᐱᓕᕆᐊᒧᑦ ᑐᒃᓯᕋᐅᑦ ᐊᒃᑐᐃᓂᕐᓗᒍᑕᐅᓂᐊᕐᒪᖔᑦ ᐆᒪᔪᑦ ᓇᔪᖅᐸᒃᑕᖏᓐᓄᑦ ᐅᕝᕙᓘᓐᓃᑦ ᐃᓄᐃᑦ 

ᐊᖑᓇᓱᒃᑕᖏᓐᓄᑦ; ᐄᖑᒍᓂᓗ, ᖃᓄᐃᒻᒪᑦ; 

▪ ᐱᓕᕆᐊᒧᑦ ᑐᒃᓯᕋᐅᑦ ᖃᓄᐃᑦᑑᒐᓗᐊᖅᐸᑦ ᐊᒃᑐᐃᓂᕐᓗᒍᑕᐅᑐᐃᓐᓇᕆᐊᓖᑦ ᓇᓚᐅᑦᑖᒐᒃᓴᐅᓗᑎᒃ 

ᒥᒃᖠᒋᐊᒐᒃᓴᐅᓗᑎᒡᓗ ᖃᐅᔨᒪᔭᐅᔪᓄᑦ ᐱᓕᕆᔾᔪᑎᓄᑦ, (ᐊᒻᒪᓗ ᐊᑐᐃᓐᓇᕈᖅᑎᓪᓗᒋᑦ ᐊᑐᓕᖁᔭᐅᔪᑦ 

ᐊᒃᑐᐃᓗᐊᖅᑕᐃᓕᑎᑦᑎᓂᕐᒧᑦ ᐆᒃᑐᕋᐅᑎᑦ); ᐊᒻᒪᓗ 

▪ ᖃᓄᑐᐃᓐᓇᖅ ᐱᒻᒪᕆᐅᓂᖏᑦ ᐱᓕᕆᖃᑕᐅᔪᓄᑦ ᐊᒃᑐᐊᓂᓕᖕᓄᑦ ᐱᓕᕆᐊᒧᑦ ᑐᒃᓯᕋᐅᑎᒧᑦ. 

 

ᐅᔾᔨᕆᔪᖃᕐᓂᐊᖅᐸᑦ ᑕᒪᓐᓇ ᐱᓕᕆᐊᖑᔪᒪᔪᖅ −ᑐᕌᖓᓪᓗᐊᑕᖅᑐᖅ ᐊᑐᕆᐊᓖᑦ ᒪᓕᒋᐊᓖᓪᓗ, ᑖᓐᓇ 

ᐱᓕᕆᐊᖑᔪᖅ ᑲᔪᓯᓐᓂᖅᐸᑦ, ᐃᓚᓕᐅᔾᔭᐅᓯᒪᒃᐸᑦ ᐃᓱᒪᒃᓴᖅᓯᐅᕈᑕᐅᓂᐊᕐᓗᓂ ᐅᖃᐅᓯᒃᓴᕆᔭᐅᓗᓂᓗ 

(ᐃᓚᒍᑕᖅ A). 

ᑐᓴᕐᕕᒋᔭᐅᔪᓐᓇᖅᑐᑦ 

ᐅᖃᐅᓯᒃᓴᓯ ᓇᒃᓯᐅᑎᓗᒋᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᕐᖐᓐᓈᖅᑕᐅᒃᑯᑦ ᐅᕗᖓ 

info@nirb.ca, ᓱᒃᑲᔪᒃᑯᑦ ᐅᕗᖓ (867) 983-2594 ᐅᕝᕙᓘᓐᓃᑦ ᐃᓄᑑᓗᑎᒃ ᐱᓕᕆᐊᒧᑦ ᓇᕿᑦᑕᐅᑎᒧᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᕆᑕᐅᔭᒃᑯᑦ ᐃᓄᖕᓄᑦ ᐊᑎᓕᐅᖅᑕᐅᕝᕕᒃᑯᑦ at 

www.nirb.ca/project/126250. ᐅᕗᖓ . ᐊᐱᖅᑯᑏᑦ ᑐᕌᖅᑎᑕᐅᔭᕆᐊᓖᑦ ᐊᑎᓕᐅᖅᑕᐅᓯᒪᔪᒧᑦ ᐅᕙᓂ 

867-983-4604 ᐅᕝᕙᓘᓐᓃᑦ vnasit@nirb.ca. 

 

ᐅᕙᙶᖅᑐᖅ, 

 

 

 

 

Viren Nasit 

Senior Impact Assessment Officer 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
 

ᐃᓚᓕᐅᑎᓯᒪᔪᑦ: ᐅᐃᒍᐊᕈᓯᖅ A: ᐱᓕᕆᐊᖑᔪᒪᔪᑦ ᓇᓗᓇᐃᖅᑕᐅᓯᒪᔪᑦ ᐊᑐᕆᐊᓖᑦ ᒪᓕᒋᐊᓖᓪᓗ  

 

Enclosures (4): Public Notice of Screening (English, and Inuktitut) 

  Comment Forms (English, and Inuktitut) 

 

cc: Distribution List 

 Luis Manzo, Kivalliq Inuit Association  

        Ashley Aupaluktuq-Burton, Kivalliq Inuit Association  

        Mosha Cote, Nunavut Research Institute  

        Natalie D’Souza, Government of Nunavut - Department of Environment  

        Municipality of Rankin inlet 

        GN Environment Impact Assessment Inbox 

 
 

 

mailto:info@nirb.ca
http://www.nirb.ca/project/126250
mailto:vnasit@nirb.ca

ᐃᓚᒍᑕᖅ A: ᑐᑦᓯᕋᐅᑎ ᐱᓕᕆᐊᓄᑦ ᑐᕌᒐᓗᐊᑕᖏᑦ ᐊᑐᕆᐊᓖᑦ ᒪᓕᒋᐊᓖᓪᓗ 

ᐅᑯᐊ ᑎᑎᕋᖅᓯᒪᔪᑦ ᐱᓕᕆᐊᒃᓴᒧᑦ−ᑐᕌᖓᔪᑦ ᐊᑐᕆᐊᓖᑦ ᒪᓕᒋᐊᓖᓪᓗ, ᐱᓕᕆᐊᖅ ᑲᔪᓯᒃᐸᑦ, 

ᐃᓚᓕᐅᔾᔭᐅᖁᔭᐅᑐᐃᓐᓇᕆᐊᖃᖅᐳᑦ ᓇᓕᐊᖕᓄᑐᐃᓐᓇᖅ ᐊᖏᖅᑕᐅᔪᓄᑦ. 

 

1. Jennifer Galloway (ᑐᔅᓯᕋᐅᑎᓕᐅᖅᑐᖅ) ᐱᓯᒪᑦᑏᓐᓇᕆᐊᓕᒃ ᐊᔾᔨᖓᓂ ᐱᓕᕆᐊᒧᑦ 

ᐅᖃᖅᓯᒪᓂᖏᑦ ᐊᒻᒪ ᖃᓄᐃᓐᓂᕆᒋᐊᓕᖏᑦ ᐊᐅᓚᓂᖓᓄᑦ ᖃᖓᒃᑯᓕᒫᖅ ᐊᒻᒪ ᐱᔭᔅᓴᐅᑎᓪᓗᒍ 

ᐊᔭᐅᕆᐊᖅᑐᓕᕆᔨᓄᑦ ᑐᔅᓯᕌᖑᑎᓪᓗᒍ. 

2. ᐱᓇᔪᒃᑐᑦ ᐊᐅᓚᓂᖃᓪᓗᐊᖅᑐᑦ ᒪᓕᒡᓗᑎᒃ ᐊᑕᖏᖅᓗᖏᑦ ᐊᖏᖅᓯᒪᓂᖏᑦ ᓇᓗᓇᐃᖅᑕᐅᓯᒪᔪᑦ 

ᑎᑎᖃᖁᑎᓂᑦ ᑐᓂᔭᐅᔪᑦ ᓄᓇᕗᑦᒥ ᐸᕐᓇᐃᔨᒃᑯᓐᓄᑦ (ᓄᓇᕗᑦᒥ ᐸᕐᓇᐃᔩᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 

150958 , (ᖃᕆᑕᐅᔭᒃᑯᑦ ᑕᑕᑎᕆᐊᓕᒃ, and additional information ,24th November,2025. 

ᐅᑯᐊ ᑐᑭᓯᒋᐊᕈᑏᑦ ᐱᔭᔅᓴᐅᔭᕆᐊᓖᑦ ᐊᔭᐅᕆᐊᖅᑐᓕᕆᔨᓄᑦ ᑐᔅᓯᕌᖑᑎᓪᓗᒍ. 

3. ᑐᒃᓯᕋᖅᑐᑦ ᐊᐅᓚᑦᑎᓂᐊᖅᐳᑦ ᐃᓂᐅᔪᒥᑦ ᒪᓕᒡᓗᑎᒃ ᑕᒪᒃᑭᓄᑦ ᐊᑐᖅᑐᓄᑦ ᒪᓕᒐᕐᓂ, ᒪᓕᒋᐊᓂᖕᒥᑦ 

ᐊᒻᒪ ᐊᔪᕆᖅᓯᐅᓯᒪᔪᓂᑦ.  

4. ᑐᔅᓯᕋᐅᑎᓕᐅᖅᑐᖅ ᓇᓗᓇᐃᖅᓯᔭᕆᐊᓕᒃ ᑎᑭᑦᑎᓂᖓᓄᑦ ᐊᑐᐊᒐᕐᓂᑦ ᐊᒻᒪ/ᐅᕝᕙᓘᓐᓃᑦ 

ᑭᓪᓕᖏᓐᓂᑦ ᐋᖅᑭᑦᑕᐅᓯᒪᔪᓂᑦ ᐅᕙᓂ ᐱᔪᓐᓇᐅᑎᖃᖅᑎᑦᑎᔪᑦ ᑎᒥᐅᔪᑦ ᐱᔪᓐᓇᐅᑏᑦ ᐅᕝᕙᓘᓐᓃᑦ 

ᓚᐃᓴᓐᓰᑦ ᐱᑕᖃᕆᐊᖃᖅᑎᑕᐅᔪᑦ ᐱᓕᕆᐊᒧᑦ.  

5. ᑐᔅᓯᕋᐅᑎᓕᐅᖅᑐᖅ ᓇᓗᓇᐃᖅᓯᔭᕆᐊᓕᒃ ᐃᖅᑲᓇᐃᔭᖅᑎᓕᒫᑦ, ᐃᖅᑲᓇᐃᔭᖅᑏᑦ ᐊᒻᒪ ᑳᓐᑐᕌᖅᑏᑦ 

ᐃᓕᓐᓂᐊᖅᑎᑕᐅᓯᒪᑦᑎᐊᕐᓗᑎ ᐱᒋᐊᓚᐅᖅᑎᓐᓇᒋᑦ ᐱᓕᕆᐊᒧᑦ ᐱᓕᕆᔭᓕᒫᖑᔪᑦ, ᐊᒻᒪ 

ᖃᐅᔨᒪᑎᑕᐅᔭᕆᐊᓖᑦ ᐊᑕᖏᕐᓗᒋᑦ ᐊᐅᓚᓂᖏᓐᓄᑦ ᐸᕐᓇᑏᑦ, ᐊᐅᓚᑦᑎᓂᕐᒧᑦ ᐸᕐᓇᐅᑏᑦ, 

ᐊᑐᐊᒐᐃᑦ ᐊᒻᒪ ᑐᔅᓯᕋᐅᑎᓕᐅᖅᑐᖅ ᑲᔪᖏᖅᓯᒪᔭᖏᑦ ᐊᑦᑐᐊᓂᓖᑦ ᐱᓕᕆᐊᒧᑦ. 

ᑰᒐᓛᑦ/ᐃᒪᐃᑦ (ᐱᖃᓯᐅᑎᓪᓗᑎ ᐃᒥᑦᑎᐊᕙᐃᑦ ᐊᒻᒪ ᑕᕆᐅᕐᒥ ᐃᒪᖏᑦ) 

6. ᑐᔅᓯᕋᐅᑎᓕᐅᖅᑐᖅ ᓇᓗᓇᐃᖅᓯᔭᕆᐊᓕᒃ ᐸᕕᓴᐃᓂᖃᖏᓪᓗᓂ ᑰᒐᓛᑦ ᐊᑎᖏᑦ, ᑕᓰᑦ ᐊᑎᖏᑦ 

ᐅᕝᕙᓘᓐᓃᑦ ᐃᒪᐅᑉ ᑭᓪᓕᖓᓂ ᓄᓇᖓ ᖃᓄᐃᑦᑐᑐᐃᓐᓇᕐᓂᑦ ᓇᓗᓇᐃᕋᔅᓴᐅᔪᓂᑦ ᐃᒪᕐᓂᑦ 

ᐱᔪᓐᓇᖅᑎᑕᐅᓗᓂ, ᑭᓯᐊᓂ ᐃᓱᒪᒋᔭᐅᓗᓂ ᑕᐃᒪᐃᒋᐊᖃᖅᑐᓂ ᒪᑭᒪᑎᑦᑎᓂᕐᒧᑦ 

ᓇᓗᓇᐃᖅᓯᒪᔪᒧᑦ−ᐱᓕᕆᐊᒧᑦ ᐊᐅᓚᓂᖓᓄᑦ ᑲᔪᖏᖅᑕᐅᓯᒪᔪᑦ ᐅᕝᕙᓘᓐᓃᑦ ᐊᖏᖅᑕᐅᓯᒪᔪᖅ 

ᑲᒪᒋᔭᖃᖅᑐᒧᑦ ᐱᔪᓐᓇᐅᑎᓕᒻᒧᑦ ᑯᕕᔪᖃᖅᑐᒥᓂᐅᑎᓪᓗᒍ ᐊᐅᓚᑦᑎᓂᕐᒧᑦ. 

7. ᑐᔅᓯᕋᐅᑎᓕᐅᖅᑐᖅ ᐃᓗᐊᓅᖅᓯᔭᕆᐊᖃᖏᑦᑐᖅ, ᐅᕝᕙᓘᓐᓃᑦ ᐱᔪᓐᓇᑎᑦᑎᓗᓂ ᐃᓗᐊᓅᖅᑕᐅᔪᓂᑦ 

ᖃᓄᐃᑦᑐᑐᐃᓐᓇᕐᓂᑦ ᐅᖅᓱᐊᓗᓐᓂᑦ, ᐃᓚᐅᕈᑎᓂᑦ, ᐊᑦᑕᑯᓂᑦ (ᐱᖃᓯᐅᑎᓪᓗᓂ ᐊᑐᕇᖅᓯᒪᔪᑦ ᐃᒦᑦ) 

ᐅᕝᕙᓘᓐᓃᑦ ᐃᖅᑲᖓᓄᑦ ᖃᓄᐃᑦᑐᑐᐃᓐᓇᕐᓂᑦ ᐃᒪᐅᔪᓂᑦ. ᑐᔅᓯᕋᐅᑎᓕᐅᖅᑐᖅ ᐱᓯᒪᑦᑎᔭᕆᐊᓕᒃ 

ᑐᐊᕕᕐᓇᖅᑐᓄᑦ ᑯᕕᔪᖃᖅᑐᓄᑦ ᖃᓄᐃᓕᓯᒋᐊᓂᕐᒧᑦ ᐸᕐᓴᐅᒻᒥᑦ ᐊᖏᖅᑕᐅᓯᒪᓗᓂ ᓈᒻᒪᑦᑐᒧᑦ 

ᐱᔪᓐᓇᐅᑎᖃᖅᑐᒧᑦ ᑎᒥᐅᔪᒧᑦ(ᓄᑦ). 

ᐃᒋᑕᒃᓴᑦ ᑲᒪᒋᔭᐅᓂᖏᑦ  

8. ᑐᔅᓯᕋᐅᑎᓕᐅᖅᑐᖅ ᐊᐅᓚᒋᐊᖃᖅᑕᖏᑦ ᐊᑕᖏᖅᑐᒋᑦ ᐊᑦᑕᓇᖅᑐᑦ ᐊᒻᒪ ᐊᑦᑕᓇᖏᑦᑐᑦ ᐊᑦᑕᑯᓂᑦ 

ᐱᖃᓯᐅᑎᓪᓗᑎ ᓂᖀᑦ, ᐊᑦᑕᑯᐃᑦ, ᓴᓃᑦ ᐅᓱᐊᓗᒻᒦᖔᖅᓯᒪᔪᑦ ᐃᓚᐅᕈᑏᑦ (ᓲᕐᓗ, ᐅᖅᓱᖅᑎᕈᑏᑦ, 

ᒑᓰᑦ, ᒐᓚᐃᑳ ᑯᐊᕈᓐᓇᖏᑦᑐᖅ) ᐊᑐᕐᓂᖃᕐᓗᓂ ᐊᕙᑎᒨᖅᑎᑦᑕᐃᓕᑎᑦᑎᓂᕐᒧᑦ ᐊᒻᒪ 

ᐱᔭᔅᓴᐅᓂᖏᓐᓄᑦ ᐆᒪᔪᓄᑦ ᖃᖓᒃᑯᓕᒫᖅ ᑭᓯᐊᓂ ᓈᒻᒪᑦᑐᒥᑦ ᐃᒋᑕᐅᓗᓂ ᐅᕝᕙᓘᓐᓃᑦ 

ᐊᖏᖅᑕᐅᓯᒪᔪᒧᑦ ᐱᓕᕆᕕᒻᒧᑦ.  

9. ᑐᔅᓯᕋᐅᑎᓕᐅᖅᑐᖅ ᐃᑭᑎᑦᑎᔭᕆᐊᓕᒃ ᐊᑕᖏᕐᓗᒋᑦ ᐃᑭᒍᓐᓇᖅᑐᑦ ᐊᑦᑕᑯᓂᑦ 

ᑕᐃᒪᐃᒋᐊᖃᖅᑎᓪᓗᒍ, ᐊᒻᒪ ᐃᒋᑕᐅᓗᑎ ᐱᑕᖃᕆᐊᖃᖅᑎᑕᐅᔪᓂᑦ ᓈᒻᒪᑦᑐᒧᑦ 

ᐱᔪᓐᓇᐅᑎᖃᖅᑎᑦᑎᔪᓂᑦ ᑎᒥᐅᔪᓄᑦ. ᐃᑭᒍᓐᓇᖏᑦᑐᓕᒫᑦ ᐊᑦᑐᑯᐃᑦ ᐱᓕᕆᐊᒥᑦ ᐱᓕᕆᕕᐅᔪᒥᑦ 

ᐲᖅᑕᐅᔭᕆᐊᓖᑦ ᐊᖏᖅᑐᑕᐅᓯᒪᔪᒧᑦ ᐱᓕᕆᕕᒻᒧᑦ ᐃᒋᑕᐅᓂᖏᓐᓄᑦ.  

ᐊᓂᖅᑎᕆᔭᑦᑕ ᐱᐅᓂᖓ 

10. ᑐᔅᓯᕋᐅᑎᓕᐅᖅᑐᖅ ᐊᑐᖏᒋᐊᖃᖅᑐᖅ ᐊᐅᓚᐅᑎᓂᑦ ᐊᐅᓚᑎᑦᑎᑐᐃᓐᓇᓂᕐᒥᑦ ᐳᔪᕐᓗᓂ 

ᓯᓚᒨᖅᑲᐃᖏᓂᖅᓴᐅᓇᓱᓪᓗᓂ. 

ᓂᕐᔪᑎᑦ − ᑕᒪᐃᑎᒍᑦ  

11. ᑐᔅᓯᕋᐅᑎᓕᐅᖅᑐᖅ ᐊᖏᔫᒥᑦ ᐊᓯᔾᔩᔭᕆᐊᖃᖏᑦᑐᖅ ᐅᕝᕙᓘᓐᓃᑦ ᓱᕋᑦᑎᓗᓂ ᐅᕝᕙᓘᓐᓃᑦ 

ᓱᕋᑦᑎᕆᓗᓂ ᐆᒪᔪᓄᑦ ᓇᔪᖅᑕᐅᕙᑦᑐᓄᑦ ᐱᓕᕆᓂᖃᖅᑎᓪᓗᒋᑦ ᑖᔅᓱᒥᖓ ᐊᐅᓚᓂᖓᓂᑦ ᑭᓯᐊᓂ 

ᐱᔪᓐᓇᖅᑎᑕᐅᒍᓂ ᓈᒻᒪᑦᑐᒧᑦ ᐱᔪᓐᓇᑎᑦᑎᔪᓂᑦ ᑎᒥᐅᔪᓄᑦ.  

12. ᑐᔅᓯᕋᐅᑎᓕᐅᖅᑐᖅ ᐃᒪᐃᑦᑕᕆᐊᖃᖏᑦᑐᖅ ᒪᓕᔅᓴᕐᓗᓂ, ᑕᖃᑎᑦᑎᓗᓂ, ᐸᕕᓴᐅᓗᓂ ᐅᕝᕙᓘᓐᓃᑦ 

ᖃᓄᐃᓘᕐᓗᓂᒋᑦ ᐆᒪᔪᐃᑦ. ᑕᒪᓐᓇ ᐃᓚᖃᖅᐳᖅ ᐅᐃᔾᔮᕐᓂᕐᒧᑦ, ᒪᓕᒃᓴᕐᓂᕐᒧᑦ, ᖁᓛᒍᑦ ᖃᖓᑕᓂᕐᒧᑦ 

ᒪᓕᒃᑐᒥᑦ ᐅᕝᕙᓘᓐᓃᑦ ᖃᓄᑐᐃᓐᓇᒥᑦ ᐸᒡᕕᓵᕆᓂᕐᒥᑦ ᓂᕐᔪᑎᓂᒃ ᐅᕝᕙᓘᓐᓃᑦ ᐸᕖᓵᕆᓂᕐᒥᑦ 

ᐊᒥᓱᓂ ᑲᑎᙵᓂᐅᔪᓂᑦ ᓂᕐᔪᑎᓂᑦ.  

13. ᑐᒃᓯᕋᖅᑐᑦ ᐊᖑᓇᓱᒋᐊᖃᙱᓚᑦ ᐃᖃᓗᒐᓱᒡᓗᑎᓘᓐᓃᑦ ᑭᓯᐊᓂ ᓈᒻᒪᒃᑐᓂ ᓄᓇᕗᒻᒥ 

ᐱᔪᓐᓇᕐᓂᖃᕈᑎᖃᕐᓗᑎᒃ.  

14. ᑐᔅᓯᕋᐅᑎᓕᐅᖅᑐᖅ ᓇᓗᓇᐃᖅᓯᔭᕆᐊᓕᒃ ᐱᔪᓐᓇᑎᑦᑎᔪᓂᑦ ᑎᒥᐅᔪᓂᑦ ᑖᒃᑯᐊ ᐆᒪᔪᓕᒫᖓᔪᑦ 

ᓯᕗᓪᓕᐅᔭᕆᐊᓖᑦᖃᓄᐃᑦᑐᑐᐃᓐᓇᕐᓂᑦ ᐊᑐᕆᐊᓂᑦ ᐅᕝᕙᓘᓐᓃᑦ ᐊᖅᑯᑎᓂᑦ. ᓄᓇᓯᐅᑏᑦ 

ᓱᒃᑲᐃᓪᓕᒋᐊᕆᐊᓖᑦ ᐅᕝᕙᓘᓐᓃᑦ ᓄᖅᑲᕐᓗᑎ ᐊᒻᒪ ᐅᑕᖅᑭᓗᑎ ᐃᓱᒪᐃᓐᓇᕿᑎᑦᑎᓗᓂ ᐊᒻᒪ 

ᑭᓪᓕᖃᖏᑦᑐᒥ ᐊᐅᓚᓂᖃᖅᑎᑦᑎᓗᓂ ᐆᒪᔪᓂᑦ ᐊᑐᕆᐊᒃᑯᑦ ᐃᑳᖅᑐᓂᑦ ᐅᕝᕙᓘᓐᓃᑦ ᐊᖅᑯᑎᒃᑯᑦ 

ᓇᒥᑐᐃᓐᓇᖅ.  

ᑎᖕᒥᐊᑦ ᐅᑎᖅᑕᖅᐸᒃᑐᑦ ᐊᒻᒪᓗ ᑎᖕᒥᐊᑦᐸᒡᕕᓵᕆᔭᐅᓂᖏᑦ  

15. ᑐᔅᓯᕋᐅᑎᓕᐅᖅᑐᖅ ᐱᓕᕿᐊᖑᓕᕐᓂᖏᓐᓄᑦ ᐱᓕᕆᐊᕆᒋᐊᓕᓕᒫᖏᑦ ᐱᓕᕆᐊᒥᑦ ᓴᐳᒻᒥᑦᑎᔪᓂᑦ 

ᐅᑎᖅᑕᖃᑦᑕᖅᑐᓂᑦ ᑎᒻᒥᐊᓂᑦ ᐊᒻᒪ ᐊᑦᑕᓇᖅᑐᒦᑎᑦᑎᑦᑕᐃᓕᓗᓂ, ᑐᖁᑦᑎᑦᑕᐃᓕᓗᓂ ᐅᕝᕙᓘᓐᓃᑦ 

ᐸᕕᓴᐃᓗᓂ ᐅᑎᖅᑕᖃᑦᑕᖅᑐᓂᑦ ᑎᒻᒥᐊᓂᑦ ᐅᕝᕙᓘᓐᓃᑦ ᓱᕋᑦᑎᕆᑦᑕᐃᓕᓗᓂ, ᐸᕕᓴᐃᖏᓪᓗᓂ 

ᐅᕝᕙᓘᓐᓃᑦ ᐱᑭᐅᖏᑦ ᐱᔭᐅᓗᑎ. ᑖᔅᓱᒧᖓ ᐱᔾᔪᑕᐅᔪᒧᑦ, ᑐᔅᓯᕋᐅᑎᓕᐅᖅᑐᖅᐱᖃᓯᐅᔾᔨᔭᕆᐊᓕᒃ 

ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᖃᓇᑕᒥ ᖃᓂᒋᔭᖃᓗᐊᖅᑕᐃᓕᓂᕐᒧᑦ 

ᐊᑐᐊᒐᐃᑦ. ᑐᔅᓯᖃᐅᑎᓕᐅᖅᑐᒧᑦ ᖃᓄᐃᓕᒋᐊᖅᑕᖏᑦ ᐊᑐᖅᑕᐅᓂᖏᓐᓄᑦ 

ᖃᓂᒋᔭᖃᓗᐊᖅᑕᐃᓕᓂᕐᒧᑦ ᐊᑐᐊᒐᐃᑦ ᒪᓕᓐᓂᖃᕿᐊᓕ ᐅᑎᖅᑕᖃᑦᑕᖅᑐᓄᑦ ᑎᒻᒥᐊᓄᑦ ᑲᑎᒪᓂᖓ 

ᐱᖁᔭᖅ, 1994 ᐊᒻᒪ ᐆᒪᔪᓂᑦ ᐊᑦᑕᓇᖅᑐᒦᑦᑐᓂᑦ ᐱᖁᔭᖅ.  

16. ᑐᒃᓯᕋᖅᑐᑦ ᐸᒡᕕᓵᕆᔭᕆᐊᖃᙱᓚᑦ ᓱᕋᑦᑎᕆᓗᑎᒡᓗ ᐃᕙᕕᓂᑦ ᒪᓐᓂᖏᓐᓂᓪᓗ ᑎᖕᒥᐊᓄᑦ 

ᓇᓕᐊᑐᐃᓐᓇᓂᑦ. ᑕᐃᒪᓕ ᐊᑐᖅᑕᐅᓗᓂ ᐃᕝᕙᕕᒃ ᖃᓄᐃᑦᑐᑐᐃᓐᓇᕐᒧᑦ ᑎᖕᒥᐊᒧᑦ ᖃᐅᔨᔭᐅᒃᐸᑕ 

ᐅᕝᕙᓗᓂᑦ ᓇᓂᔭᐅᒃᐸᑕ (ᑐᑭᓕᐅᑎᓗᒍ, ᒪᓐᓂᖃᕐᓗᑎᒃ ᐅᕝᕙᓗᓂᑦ ᐱᐊᕋᒃᑕᖃᕐᓗᑎᒃ) 

ᑐᒃᓯᕋᐅᓕᐅᖅᓯᒪᔪᖅ ᐅᐸᒃᑕᐅᓕᒪᔭᕆᐊᖃᕐᓂᐊᖅᑕᖏᑦ ᑕᒪᒃᑯᐊ ᓄᓇᐃᑦ ᐃᕙᓂᖏᑦ 

ᐊᓂᒍᕋᓱᐊᕐᓂᖏᓐᓂ ᐊᒻᒪᓗ ᐱᐊᕋᖏᑦ ᑎᒡᔭᐅᕐᓗᑎᒃ ᐊᐅᓚᕐᓂᖅᐸᑕ ᑕᒫᖓᑦ ᐃᕝᕙᕕᖕᓂᑦ 

ᐋᖅᑭᒃᑕᐅᓯᒪᔪᑦ ᐅᐸᒃᑕᐅᔭᐃᖅᓯᒪᔪᓂᑦ2 ᓈᔪᖅᑕᐅᓱᓂᑦ ᐃᖕᒥᐊᓂᑦ ᐊᒻᒪᓗ ᖃᓂᒋᔭᖏᓐᓃᑦᑐᓂᑦ 

ᓇᔪᖅᑕᐅᓱᓂᑦ.  

 
2ᐊᑐᖅᑕᐅᖁᔭᐅᔪᑦ ᐱᔭᕆᐊᑦᑐᕈᑎᑦ ᐅᖓᓯᒡᓂᖏᑦ ᓇᓗᓇᐃᖅᑕᐅᖁᓗᒋᑦ ᐋᖅᑭᒃᑕᐅᓯᒪᔪᑦ ᐅᐸᒃᑕᐅᔭᐃᖅᓯᒪᔪᑦ 

ᐋᖅᑭᒃᑕᐅᓯᒪᓕᖅᑎᓗᒋᑦ ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒥ ᑕᐃᒃᑯᓄᖓ ᐊᔾᔨᒌᖏᑦᑐᓄᑦ ᑎᖕᒥᐊᓄᑦ 

ᑲᑎᑕᐅᓯᒪᔪᓄᑦ ᐃᕙᕙᒃᑐᓄᑦ ᒪᓂᖅᑲᒥ ᓇᔪᖅᑕᐅᓱᒥ ᐊᒻᒪᓗ ᓇᓂᔭᐅᔪᓐᓇᕆᓪᓗᑎᒃ ᐅᕘᓇ www.ec.gc.ca/paom-itmb.  

http://www.ec.gc.ca/paom-itmb

17. ᑐᔅᓯᕋᐅᑎᓕᐅᖅᑐᖅ ᖃᓂᒋᔭᕆᐊᖃᖏᑕᖏᑦ ᕿᖅᑯᐊᖃᕐᕖᑦ ᑎᒻᒥᐊᑕᖃᖅᑐᓂᑦ ᐊᒻᒪ ᐊᑐᖅᑕᐅᔪᑦ 

ᑎᒻᒥᐊᓄᑦ ᐅᑎᖅᑕᖃᑦᑕᖅᑐᓄᑦ ᐃᒪᕐᒥᐅᑕᓄᑦ ᑎᒻᒥᐊᓄᑦ, ᐅᖓᓯᓐᓂᕆᒋᐊᖃᖅᑕᖓᓂᑦ 

ᐊᑐᓕᖁᔭᐅᓯᒪᔪᒥᑦ ᓈᒻᒪᑦᑐᒧᑦ ᐱᔪᓐᓇᑎᑦᑎᔪᒧᑦ ᑎᐅᔪᓂᑦ.  

18. ᑐᔅᓯᕋᐅᑎᓕᐅᖅᑐᖅ ᒪᓕᒋᐊᖃᖏᑕᖏᑦ ᑕᕆᐅᕐᒥᐅᑕᐃᑦ ᑎᒻᒥᐊᑦ ᐅᕝᕙᓘᓐᓃᑦ ᐃᒪᕐᒥᐅᑕᐃᑦ ᑎᒻᒥᐊᑦ 

ᐃᒪᐅᑉ ᕐᑳᖓᒎᖅᑐᑦ, ᐊᒻᒪ ᖃᓂᔭᕆᐊᖃᖏᑕᖏᑦ ᑖᒃᑯᐊ ᑎᒻᒥᐊᖑᔪᑦ ᑕᑯᔭᐅᒍᑎ ᐃᒪᕐᒥ. 

ᖃᖓᑕᓲᓄᑦ ᖃᖓᑕᓂᖏᓐᓄᑦ ᑭᒡᓕᐅᔪᑦ  

19. ᑲᒪᓂᐊᖅᑐᑦ ᐊᓯᔾᔩᔭᕆᐊᖃᙱᓚᑦ ᖃᖓᑕᓂᕐᒧᑦ ᐊᖅᑯᑎᖓᓐᓂ ᐅᐸᒃᑐᐃᓂᕐᒧᑦ ᐆᒪᔪᓂᑦ, ᐊᒻᒪᓗ 

ᖃᖓᑕᑦᑕᐃᓕᒪᕙᒡᓗᑎᒃ ᐆᒪᔪᐃᑦ ᖁᓕᑦᑎᐊᖓᒍᑦ.  

20. ᑐᔅᓯᕋᐅᑎᓕᐅᖅᑐᖅ ᐸᕐᓇᐃᔭᕆᐊᓕᒃ ᖃᖓᑕᕕᒋᓂᐊᖅᑕᖓᓂ ᐊᖅᑯᑎᖓᓂ ᖃᖓᑕᑯᑖᑎᑎᖏᑦᑐᑦ 

ᖃᐅᔨᒪᔭᐅᔪᓂᑦ ᓇᔪᖅᑕᐅᕙᑦᑐᓂᑦ ᑎᒻᒥᐊᓄᑦ ᐅᕝᕙᓘᓐᓃᑦ ᐆᒪᔪᖅᑕᖃᕐᓂᖏᓐᓄᑦ. ᖃᖓᑕᓲᑦ 

ᐅᐸᒃᑕᐃᓕᔭᕆᐊᖃᖅᐳᑦ ᐱᒻᒪᕆᐅᔪᓂ ᐊᒻᒪᓗ ᐊᒃᑐᖅᑕᐅᓴᕋᐃᑦᑐᓂ ᐆᒪᔪᓂᑦ ᐃᓂᐅᔪᓂᑦ 

ᖃᖓᓕᒫᑦᑎᐊᖅ ᓂᕈᐊᖅᓯᕙᒡᓗᑎᒃ ᐊᓯᐊᒍᑦ ᖃᖓᑕᓂᐅᕙᒃᑐᓂ.  

21. ᑐᒃᓯᕋᖅᑐᑦ ᓇᓗᓇᐃᖅᓯᕆᐊᖃᖅᐳᖅ ᖃᖓᑕᓲᑦ/ᖁᓕᒥᒎᓖᑦ ᐃᒪᐃᑉᐸᙱᓐᓂᖓᓐᓂ, ᑭᓯᐊᓂ 

ᑐᐊᕕᕐᓇᖅᑎᓪᓗᒍ, ᒥᑉᐸᙱᓪᓗᑎᒃ ᐃᓂᐅᔪᓂ ᐆᒪᔪᖅᑕᖃᖅᑐᓂᑦ. 

22. ᑐᒃᓯᕋᖅᑐᑦ ᐅᖃᐅᔾᔨᔭᕆᐊᖃᖅᐳᑦ ᖃᖓᑕᓲᖅᑎᓂᑦ ᐊᑐᕐᓂᓕᖕᓂ ᖃᖓᑕᓂᕐᒧᑦ ᑭᒡᓕᐅᔪᓂᑦ ᐊᒻᒪᓗ 

ᒪᓕᒃᑎᓪᓗᒋᑦ ᒪᓕᒋᐊᓕᖏᓐᓂᑦ ᐱᓕᕆᐊᒃᓴᐅᑉ ᐃᓂᖓᓂ ᐃᓚᖃᕐᓗᓂ ᖃᖓᑕᓂᕐᒧᑦ ᐊᖅᑯᑎᖓᓐᓂ 

ᑕᐃᑯᖓ/ᑕᐃᑲᙵᑦ ᐱᓕᕆᐊᒃᓴᐅᔫᑉ ᐃᓂᖓᓂ. 

ᐊᓯᖏᑦ  

23. ᐱᓕᕆᔪᒪᔪᖅ ᐱᓕᕆᖃᑎᖃᕐᓂᐊᖅᐳᖅ ᓄᓇᓕᓐᓂᒥᐅᓂᑦ ᐸᕐᓇᑕᐅᓯᒪᔪᓕᕆᑎᓪᓗᒋᑦ 

ᐱᓕᕆᕕᐅᓂᐊᖅᑐᓂ ᖃᐅᔨᒋᐊᕐᓗᑎᓪᓗ ᐃᓄᐃᑦ ᖃᐅᔨᒪᔭᖏᓐᓂᒃ ᑐᓴᐅᒪᒍᑎᓂᓪᓗ 

ᐱᓕᕆᕕᐅᔪᒪᔪᒥ ᑭᐱᓐᖑᐃᔭᕈᑕᐅᕙᓐᓂᖓᓂᒃ ᐊᑐᖅᑕᐅᖃᑦᑕᖅᑐᑐᖃᐅᓂᖓᓂᓪᓗ. 

ᐃᓄᑦᑎᑑᓕᖅᑎᓯᒪᔪᖅᑕᖃᕐᓗᓂ ᐃᓄᓕᒫᓄᑦ ᓂᕕᖓᑖᓂᒃ ᐃᓚᐅᑎᑦᑎᓂᕐᒥᓪᓗ ᐱᓕᕆᖃᑕᐅᔪᒪᔪᓂᒃ 

ᐱᓕᕆᐊᓂᒃ ᐱᒋᐊᓚᐅᓐᖏᓐᓂᖏᓐᓄ ᐊᔭᐅᖅᑕᐅᕈᑕᐅᕗᖅ.  

24. ᐱᓕᕆᔪᒪᔪᖅ ᐱᓕᕆᓂᖃᕐᓂᐊᖅᐳᖅ ᓇᖑᓗᑕᐅᓐᖏᓪᓗᑎᒃ ᐃᓄᐃᑦ ᐆᒪᔪᕋᓱᓐᓂᖏᓐᓂᒃ ᓄᓇᒥᓪᓗ 

ᐊᑐᖃᑦᑕᖅᑐᑐᖃᐅᓂᖏᓐᓂᓪᓘᓐᓃᑦ.  

25. ᑐᔅᓯᕋᐅᑎᓕᐅᖅᑐᖅ ᐃᒪᐃᑦᑕᕆᐊᓕᒃ, ᐊᖏᓛᕆᔪᓐᓇᖅᑕᖓᓄᑦ, ᐃᖅᑲᓇᐃᔭᖅᑎᑦᑎᓗᓂ ᓄᓇᓕᒻᒥᑦ 

ᐃᓄᓐᓂᑦ ᐊᒻᒪ ᐱᔭᔅᓴᐅᓂᖏᓐᓄᑦ ᓄᓇᓕᒻᒥ ᐱᔨᑦᑎᖅᑕᐅᔪᑦ ᑕᐃᒪᐃᒍᓐᓇᕋᐃᒍᓂ.  

 

 

 


